1

Жорий йилнинг 24 июнь куни ДАТ “Асака” банкининг 2009 йилдаги фаолияти якунларига бағишланган Акциядорларнинг Умумий йиғилиши бўлиб ўтди. 
Бунда “Асака” банкининг 2009 йил фаолияти якунларига бағишлаб кун тартибига киритилган бир қатор масалалар акциядорлар томонидан кўриб чиқилиб, тегишли баҳолар ва хулосалар чиқарилди. Жумладан: банк томонидан Ўзбекистон Республикаси Президентининг 2008 йил 13 ноябрдаги «Асака» Давлат-акциядорлик тижорат банкининг инвестициявий фаоллигини янада ошириш чора-тадбирлари тўғрисида»ги ПҚ-998-сонли Қарорига асосан банкнинг устав капиталини 2009 йил охирига 300,0 млрд.сўмга етказилганлиги ҳамда 2009 йил давомида Ўзбекистон Республикаси Президенти ва Ҳукумати томонидан иқтисодиёт реал сектори корхоналарини қўллаб-қувватлаш, банкрот-корхоналар негизида янги корхоналар ташкил этиш, ишлаб чиқаришни ва ишчи ўринларини тиклаш, модернизациялаш, техник ва технологик қайта жихозлаш, кичик бизнес ва хусусий тадбиркорлик субъектларини кредитлаш бўйича қабул қилинган фармон ва қарорларни бажариш юзасидан бир қатор ишлар амалга оширилганлиги ижобий холдир. Банк томоидан 2009 йил давомида амалга оширилган ишларни Ўзбекистон Республикаси Президенти ва Ҳукумати томонидан қабул қилинган фармон ва қарорлари талаблардан келиб чиққан холда ҳамда банк томонидан 2010 йил учун ишлаб чиқилган бизнес-режага асосан банк олдига қўйилган бир қатор масалаларни жадал ривожлантириш бўйича кўрсатмалар берилди. 
Ўзбекистон Республикаси банк тизими истиқлолимизнинг ўтган йиллари мобайнида қудратли ва ишончли молиявий-сармоявий ҳамкор эканлигини амалда намоён қилиб, нафақат мижозлар, балки кўп сонли юртдошларимиз ҳурмат-эътиборини қозонди. Мамлакат иқтисодиёти ва ижтимоий турмуши барқарорлигининг мустаҳкам негизига айланди.

Буни «Асака» банк мисолида ҳам яққол кўриш мумкин. Мазкур молиявий муассаса юртбошимизнинг фаол саъйи ҳаракати туфайли мустақилликнинг илк палласидаёқ таъсис этилган эди. Кейинчалик у юртимизда саноатнинг янги қудратли ўчоғи – автомобилсозлик тармоғини вужудга келтириш ва ривожлантиришнинг ҳал қилувчи воситаларидан бирига айланди. Бу жараёнда ўзи ҳам ўсиб ривожланиб, турли мулкчилик ва ҳўжалик юритиш шаклига эга бўлган мижозлари доирасини кенгайтиришга муваффақ бўлди.
«Асака» банкнинг жорий йил ўтган давридаги фаолияти мамлакатимизда 2009-2012 йилларда жаҳон иқтисодий инқирози оқибатларини бартараф этишга қаратилган «Инқирозга  қарши дастур» ижросини таъминлаш, шу асосда узоқ муддатли ўсиш ва ривожланишга эришиш, инвестицион жозибадорликни ошириш, юқори ликвидлик ва барқарорликни, асосий кўрсаткичларнинг илдам ўсишини таъминлаш ва уларни жахон андозалари талаблари даражасига етказишга интилиш орқали юқори рақобатбардош, ички бозор ва экспорт талабларига мос маҳсулотлар ишлаб чиқарадиган, хизматлар кўрсатадиган мижозларга ҳамда хорижий хамкорларга юқори сифатли банк хизматларини кўрсатишга қаратилди.

Капитал  ва активлари ҳажми жиҳатидан Ўзбекистонда етакчи банклардан бири саналмиш «Асака» банк ўз фаолиятининг бошиданоқ мамлакат молия хизматлари бозорида етакчи мавқега эга бўлиб, ушбу нуфузни муттасил сақлаб келмоқда. Банк, мамлакат иқтисодий ҳаётининг барча иштирокчилари билан яқиндан ҳамкорлик қилишга интилган ҳолда, ўз олдига мулкчилик шакли ва фаолият кўламидан қатъий назар барча хўжалик юритувчи субъектларга, шунингдек, аҳолининг барча ижтимоий қатламларига хизмат кўрсатиш вазифасини қўйган. Банк, ҳар бир мижознинг индивидуал талабидан келиб чиққан ҳолда асосий эътиборини кўрсатилаётган хизматларнинг сифатига қаратмоқда. Бунда “Мижоз банк учун эмас, банк мижоз учун” деган асосий тамойилга амал қилинмоқда.

Ўзбекистон Республикаси Президенти, Вазирлар Маҳкамаси ва Ўзбекистон Республикаси Марказий банкининг, жаҳон давлатларини молиявий-иқтисодий инқироз қамраб олган шароитда, мамлакат молиявий қудратини оширишга қаратилган Фармонлари, Қарорлари ва талабларини ижро этиш юзасидан «Асака»  банк томонидан ўз капитали, активлари хажми ва фаолиятининг барча жабҳаларини ривожлантириш бўйича фаол ишлар олиб борилмоқда. Буни мамлакат ички рейтинг компанияларининг юқори рейтинг баҳолари ҳамда халқаро молия соҳасида нуфузли ўринга эга бўлган “Euromoney”, “The Banker”, “Global Finance” ва шу каби таниқли халқаро молиявий нашрлар томонидан тан олинганлиги тасдиқлайди. 

Шу билан бирга жахоннинг етакчи ва нуфузли «Fitch Ratings», «Moody’s Investors Service Ltd» халқаро рейтинг агентликлари томонидан “Асака” банк фаолиятига юқори рейтинг баҳолари берилди

Таъкидлаш жоизки, «Асака» банк республикамизда биринчилардан бўлиб бирданига нуфузли иккита халқаро рейтинг агентликларининг юқори баҳоларига сазовор бўлди. Бу эса, «Асака»  банкнинг халқаро майдондаги обрўси янада ошиб бораётганлигидан далолат беради.

Юқори рейтинг бахоларига сазовор бўлиш «Асака» банкнинг барқарор банк эканлигини яна бир бор тасдиқлаб, ахолининг унга бўлган ишончини янада мустаҳкамлайди. 

2010 йилнинг ўтган даври давомида Банк жадал ривожланаётган йирик кредит муассасаси сифатида ташқи ва ички  бозорда етакчи ўринларни эгаллаш бўйича аниқ белгиланган стратегик дастур асосида фаолият юритди. Асосий эътибор  банк молиявий қудратини оширишга,  мижозларга халқаро андозалар талабига жавоб берадиган турли банк хизматларини таклиф этган ҳолда олий  даражада тезкор ҳизмат кўрсатишга, кичик ва ҳусусий бизнесни жадал ривожлантириш мақсадида чет эл инвестицияларини жалб этишга қаратилди.
2010 йилнинг 1 июнь ҳолатига «Асака» банк юртимизнинг барча вилоят марказларида ва ҳудудларида ўзининг жами 26 та филиалларга эга бўлиб, 14 та ҳудудий филиали, 12 та туман (шаҳар) филиали, 107 та мини-банки, қарийб 1 004 та жамғарма ва маҳсус кассалари, 138 та валюта айирбошлаш шахобчалари аҳоли ва хўжалик юритувчи субъектларга барча турдаги банк хизматларини кўрсатиб келмоқда. Бундан ташқари, банкда “Асака транс лизинг” лизинг компанияси ҳамда “Асака инвестмент” Бошқарув компаниялари фаолият юритмоқда.

Банкнинг мазкур муассасалари томонидан 28 мингдан ортиқ юридик ва 677 мингдан ортиқ жисмоний шахсларга турли хилдаги сифатли банк хизматлари кўрсатиб келинмоқда.

2010 йилнинг 1 июнь ҳолатига банкнинг жами активлари 2,1 трлн.сўмни ташкил қилиб, 2009 йилнинг шу даврига нисбатан 36,5 %га ўсди. Даромад келтирувчи активлар 1,5 трлн.сўмни ташкил қилиб, умумий активларнинг 71,8%ини ташкил этди. 

Банкнинг умумий капитали 24,9 %га ошди ва 371,6 млрд.сўмни ташкил қилди. 

Жорий даврда банк томонидан аҳоли ва хўжалик юритувчи субъектларга таклиф этилаётган банк хизмат турларини кенгайтириш, истеъмолчиларга банк хизмат турларидан фойдаланиш учун янада қулай шароитлар яратиш, нақд пулсиз ҳисоб-китоблар тизимини кенг жорий этиш, таклиф этилаётган банк хизматларини суръати ва сифатини ошириш мақсадида бир қатор ишлар амалга оширилди. Жумладан, 13 дона инфокиосклар ва 26 дона банкоматлар орқали аҳолига барча турдаги коммунал хизматлар, уяли алоқа ва интернет тўловларини банк пластик карточкалари орқали ҳеч қандай воситачилик ҳақи олинмасдан кеча ва кундуз тўлаш тизими жорий этилди
Мижозларга масофадан ахборот хизматларини кўрсатиш соҳасида янги “SMS-BANKING” хизматини ривожлантириш бўйича ишлар давом эттирилди. Ушбу хизмат уяли телефон орқали банк билан матн форматидаги SMS-хабарлари орқали масофадан ахборот хизматлари фойдаланиш имконини беради. Ушбу тизимдан фойдаланаётган мижозлар сони 369 нафарни ташкил этди (87 та жисмоний ва 282 юридик шахслар).

 “Банк-мижоз” дастурий комплекси орқали пул-ҳисоб ҳужжатларини электрон шаклидан фойдаланган ҳолда мижозларга хизмат кўрсатиш ҳажмини оширишга йўналтирилган ишлар давом эттирилди. Мазкур хизматлардан хозирда 477 та мижоз фойдаланмоқда.
2010 йил 1-июн холатига 220 та янги ахолидан барча тўловларни қабул қилувчи “Paynet”, шахобчалари очилиб, булар орқали ахолига 6,9 млрд.сўм миқдорида ҳизматлар кўрсатилди. 2010 йил 1 июнь ҳолатига ахолидан барча тўловларни қабул қилувчи “Paynet”, шахобчалари умумий сони 970 га етказилди ва улар орқали ахолига жами 12,2 млрд.сўм миқдорида хизматлар кўрсатилди 
Савдо ва хизмат кўрсатиш шахобчаларига банк томонидан ўрнатилган терминаллари сонини 4 665 донага етказилди. Муомалага чиқарилган пластик карточкалар сони ўтган йилнинг шу даврига нисбатан 38,1%га ўсди ва 524 494 донага етказилди. 

 Банк томонидан юридик шахсларга мулжалланган 100 млрд.сўм миқдорида 6 ойдан 3 йилгача муддатга депозит сертификатлари ва 20 млрд.сўм миқдорида банк облигациялари муомалага чиқарилди. 

Жорий йил давомида банкнинг жисмоний шахслар учун депозит хизматлари ассортименти 17 та янги омонатлар турлари билан кўпайтирилди. Хозирги кунда ахолига миллий ва хорижий валютадаги 69 та омонат турлари (44-миллий валютада ва 25-хорижий валютада) таклиф этилмоқда. 

Ташкилотлар ва корхоналарда сўм пластик карточкалари орқали “иш ҳақи лойиҳалари”ни жорий этиш ишлари фаол олиб борилмоқда. Банкда хизмат кўрсатилаётган “иш ҳақи лойиҳалари” сони 5 834 тани ташкил этди.

Халқаро карточкалар (“MasterCard”) орқали нақд пулсиз ҳисоб-китобларнинг автоматлаштирилган тизимини кенгайтириш бўйича ишлар давом эттирилмоқда. Банк томонидан чиқарилган халқаро пластик карточкалар сони 2 бароварга ўсди ва қарийб 100 минг донани ташкил этди.

Ўзбекистон Республикаси Президентининг 2008 йил 31 октябрдаги ПҚ-991-сонли “Ахолининг омонатларини жалб қилиш бўйича Республика тижорат банклари ўртасида танлов ўтказиш тўғрисида”ги Қарорига асосан ўтказилган танловда “Асака” банк ғолиб чиқиб «Аҳоли омонатларини жалб қилиш бўйича 2009 йилнинг энг яхши банки» номинацияси бўйича 1-даражали диплом билан тақдирланди.  

Банкнинг ресурс базаси яъни, жисмоний ва юридик шахслар депозитлари 12,3 %га ўсди  ва 1,7 трлн.сўмни ташкил этди.

Аҳоли маблағларининг банк омонатларидаги қолдиғи 167,8 млрд. сўмни ёки банкнинг умумий ресурс базасида 10,1 %ни ташкил этиб, бу кўрсаткич 2009 йилнинг шу даврига нисбатан 42,5 млрд. сўмга ёки 33,9 %га ошди. 

Банкда жорий этилган “Орзу”, “Барқарор”, “Умид-1”, “Ёшларга”, “Талабалар учун” ҳамда 16 ёшгача бўлган болалар учун жорий этилган “Болажон” омонат турлари ахолига манзур бўлмоқда.Пенсионерлар учун жорий этилган «Фахрий» омонати хар ойлик пенсияларни омонатга утказиш имкониятини беради.
Ўзбекистон Республикаси Президентининг “Банк тизимининг молиявий барқарорлигини янада ошириш ва унинг инвестицион фаоллигини кучайтириш чора-тадбирлари тўғрисида” 2010 йил 6 апрелдаги ПҚ-1317-сонли Қарори ижросини таъминлаш мақсадида, “Асака” банк ўзининг узоқ муддатли ресурслар базасидан келиб чиқиб, аҳоли бўш пул маблағларини янги жозибадор узоқ муддатли омонат турларини миллий ва хорижий валюталарда, ҳар чорақда 4 тадан янги турини очиш ва аҳоли омонатларини қолдиғини йил бошига нисбатан 20 %га ошириш режалаштирилган.

Шу билан бирга, банк томонидан Ўзбекистон Республикаси Президентининг «Аҳоли ва хўжалик юритувчи субъектларнинг бўш пул маблағларини тижорат банкларидаги депозитларга жалб қилиш бўйича қўшимча чора-тадбирлар тўғрисида» 2009 йил 6 апрелдаги ПҚ-1090-сонли Қарорига асосан, банкнинг Бош офисида “Ишонч телефонлари” ташкил этилган бўлиб, барча филиаллар томонидан мижозларнинг биринчи талабига биноан омонатларни нақд пулда берилиши қатъий назоратга олинган бўлиб, бу борада банкнинг барча филиаллари раҳбарларининг масъулиятлари оширилган.

Банкнинг узоқ муддатли ресурс базасини шакллантириш мақсадида манфаатли шарт-шароитлар яратиш, мижозларга хизмат кўрсатиш сифатини ошириш орқали жисмоний ва хўжалик юритувчи субъектларнинг бўш пул маблағларини узоқ муддатли банк депозитларига жалб қилишни фаоллаштиришга қаратилган банкнинг “Депозит сиёсати” қайта ишлаб чиқилди.

Банкнинг кредит қўйилмалари 1003,8 млрд.сўмни, шундан миллий валютада берилган кредитлар миқдори 767,0 млрд.сўмни ташкил этди. Кредит қўйилмаларнинг 712,0 млрд.сўми (кредит портфелининг 71,0%и) узоқ муддатли кредитлар ташкил этади. 

Банк томонидан ажратилган инвестиция кредитлари ва лизинг амалиётлари қолдиқлари 618,4 млдр.сўмни, шундан саноатга берилган кредитларни қолдиғи 396,8 млрд.сўм (64,2%), қишлоқ хўжаликка – 52,8 млрд.сўм (8,5%), транспорт ва коммуникация соҳасига – 25,7 млрд.сўм (4,2%), қурилиш соҳасига – 19,1 млрд.сўм (3,1%), моддий-техник таъминоти ва маиший хизмат соҳасига - 4,1 млрд.сўм (0,7%) ва бошқа соҳаларга - 119,9 млрд.сўм (19,4%) ташкил этди. 
 Банк томонидан лизинг амалиётларини жадаллаштириш бўйича ишлар давом эттирилди. 347 та лизинг лойиҳалари молиялаштирилди ва жами лизинг портфели 89,9 млрд.сўмни ташкил этди.
2010 йилнинг 5 ой мобайнида жами 287,8 млрд.сўм миқдорида кредитлар ажратилди, шундан 280,4 млрд. сўми банкнинг ички манбалари ҳисобига тўғри келади. 

Бундан ташқари 2010 йилнинг 1 июн ҳолатига Банк томонидан 132,3 млрд.сўм микдорида инвестиция кредитлари ва лизинг амалиётлари ажратилди (шу жумладан лизинг компанияларига берилган кредитлар 4,4 млрд.сўмни ташқил килди). Ушбу ажратилган кредитлар ва молиялаштирилган инвестиция лойиҳалар ҳисобига жами 2456 янги ишчи ўринлари яратилган. 

2010 йилнинг 1-ярим йиллик якунларига кўра жами 165,0 млрд.сўм микдорида инвестиция кредитлари ва лизинг амалиётлари ажратилиши ва кўшимча 1609 ишчи ўринлари яратилиши кутилмоқда.
Ўзбекистон Республикаси Президентининг 2008 йил 28 ноябрдаги ПҚ-4058-сонли қарори ижросини таъминлаш мақсадида товарлар ишлаб чиқариш учун 70 млрд.сўм миқдорида кредит маблағлари ажратилди.
Бугунги кунда “Асака” банк томонидан умумий қиймати 184,9 млрд. сўм миқдоридаги 31 та йирик инвестиция лойиҳаларини молиялаштириш бўйича мижозлар томонидан тақдим этилган ҳужжатлар тўплами ўрганиб чиқилмоқда. Жумладан, иқтисодиётнинг реал сектори корхоналарининг жами 178,6 млрд. сўмлик йирик инвестиция лойиҳаларни молиялаштириш кўриб чиқилмоқда.


Ўзбекистон Республикаси Президентининг 2009 йил 28 октябрдаги 2010 йилга мўлжалланган Инвестиция дастури тўғрисидаги 1213-сонли қарорида 173,9 млрд.сўм миқдоридаги 13 та лойиҳа молиялаштирилиши белгиланган ҳамда кичик ва хусусий бизнес лойиҳаларни Хусусий секторни ривожлантириш Ислом корпорацияси кредит линияси (ХСРИК) ҳисобидан кредитлаш мақсадида 11,8 млрд.сўм миқдоридаги маблағларни ўзлаштирилиши режалаштирилган.

2010 йил давомида “Асака” банк томонидан ХСРИК хисобидан ажратиладиган лойиҳаларини экспертиза килиш ва расмийлаштириш ишлари олиб борилмоқда. Ҳозирги кунда 6.9 млн. АКШ доллари миқдорида 4 инвестицион лойиҳалар ХСРИК линияси хисобидан расмийлаштирилган ва ўзлаштирилган. ХСРИК линияси колдиғи 0,6 млн.АКШ доллари миқдорида ташкил этади ва 2010 йил август ойи охиригача ушбу колдик ўзлаштирилади.

Бундан ташкари 2010 йил давомида 1 июн холатига Инвестиция Дастурига асосан банк томонидан иқтисодиётнинг реал сектори корхоналарининг 6 та йирик инвестиция лойиҳа бўйича 29,4 млрд.сўм миқдорида маблағлар молиялаштирилди. 

Олмалик ТМК, автомобиль ва темир йўл транспортини техник қайта қуроллантириш бўйича хамда АК “Узавтосаноат” лойихаларнинг умумий миқдори 60,4 млрд.сўм эквивалентида бўлган 3 та лойиҳа молиялаштиришга маъқулланди.

Шунингдек, мазкур дастурга киритилган бошқа лойиҳаларни йил якунига қадар молиялаштириш ва 144,5 млрд. сўм эквивалентидаги кредит маблағларини ажратиш режалаштирилмоқда. 

Кичик бизнес ва хусусий тадбиркорлик субъектларини кредитлаш учун 2009 йилда барча молиялаш манбааларидан 265,2 млрд.сўм ажратилган бўлса, 2010 йилнинг 1 июнига қадар ушбу мақсадлар учун 161,7 млрд.сўм кредитлар (964 та лойиҳа учун) ажратилди.
Банк томонидан Кичик бизнес ва хусусий тадбиркорлик субъектларига 2010 йилнинг 1 июнига қадар ажратилган кредит маблағлари ҳисобига 2 370 та янги ишчи ўринлар яратилди. 2009 йилнинг шу даврига нисбатан жорий йилда 802 тага кўп янги ишчи ўринлар яратилди.

Ажратилган микрокредитлар ҳажми 7,2 млрд.сўмни ташкил қилиб, қолдиқ 13,2 млрд.сўмни ташкил қилмоқда (01.06.2009й. нисбатан 175% ўсди).

Банк томонидан 2009 йилнинг 1 июн ҳолатига ажратилган микрокредитлар ҳисобига 685 та янги ишчи ўринлар яратилган бўлса, 2010 йилнинг 1 июнига қадар ушбу мақсадлар учун ажратилган микрокредитлар ҳисобига 795 та янги ишчи ўринлар яратилди.
Аҳоли бандлигини таъминлаш мақсадида ажратилган кредитлар ва кўрсатилган лизинг ҳизматлари орқали 8 096 та янги иш ўринлари яратилди. 

Ўзбекистон Республикаси Президентининг 2009 йил 26  январдаги 1047-сонли қарорига асосан банк томонидан 2010 йилнинг 1 июнига қадар озиқ-овқат маҳсулотлари ишлаб чиқарувчи корхоналарни моддий қўллаб-қувватлаш мақсадида 48,8 млрд. сўмлик кредитлар ажратилди ва лизинг хизматлари кўрсатилди. Бу кўрсаткич ўтган йилнинг шу даврига нисбатан 3 маротабадан зиёд ўсди. 

Ўзбекистон Республикаси Президентининг 2009 йил 28 январдаги 1050-сонли қарорига асосан банк томонидан ноозиқ-овқат маҳсулотлари ишлаб чиқариш учун  23,9 млрд. сўмлик кредитлар ажратилди ва лизинг хизматлари кўрсатилди. Бу кўрсаткич ўтган йилнинг шу даврига нисбатан 2,3 маротабага ўсди.

Ўзбекистон Республикаси Президентининг 2010 йил 6 апрелдаги ПҚ-1317-сонли “Банк тизимининг молиявий барқарорлигини янада ошириш ва унинг инвестицион фаоллигини кучайтириш чора-тадбирлари тўгрисида”ги қарорини ижроси бўйича «Асака» банк томонидан 2010 йил давомида кичик бизнес ва хусусий тадбиркорлик субъектларини кредитлаш учун барча молиялаштириш манбаалари ҳисобидан 280 млрд. сўмлик кредитлар ажратилиши режалаштирилган. 

Шунингдек, 2010 йил давомида банк томонидан кичик бизнес ва хусусий тадбиркорлик субъектларини кредитлаш учун барча молиялаштириш манбаалари ҳисобидан 15 млрд. сўмлик микрокредитлар ажратилиши режалаштирилган.
Банк томонидан Ўзбекистон Республикаси Президентининг 2008 йил 18 ноябрдаги ПФ-4053-сонли фармони ижросини таъминлаш мақсадида банк балансига қабул қилинган собиқ банкрот корхоналар мулкий мажмуалари негизида ташкил этилган янги шўъба корхоналарга 40 млрд.сўм эквивалентида инвестициялар киритилди. 

Банк томонидан 2009 йил декабр ойида “Асака инвестмент” Бошқарув компанияси ташкил этилди. Мазкур корхонанинг Жамғарма капитали 16 млрд.сўмни ташкил этди. Жорий йил охиригача банкнинг шўъба корхоналирига яна 14 млрд.сўмлик инвестиция киритилиши кўзда тутилган ва тегишли тизимли жадваллар тасдиқланди.

Банкнинг шўъба корхоналарида жами 1266 янги иш ўринлари яратилди. Жорий йилнинг ўтган даври мобайнида ишлаб чиқариш ҳажми 4,9 млрд.сўмни ташкил этиб, шундан 2,2 млн.АҚШ.доллари миқдоридаги маҳсулот экспорт қилинди.

Банк томонидан Хусусий Секторни Ривожлантириш Ислом Корпорациясининг (ХСРИК) 15,0 млн. АҚШ доллари, Коммерцбанкнинг 40,0 млн. Евро, Жанубий Корея Эксимбанки билан 25,0 млн. АҚШ доллари миқдоридаги кредит линияси жалб қилинди. Бундан ташқари, Хитой Давлат Ривожланиш банкининг 15,0 млн. АҚШ доллари миқдоридаги кредит линияларини жалб этиш бўйича битим имзоланиши кутилмоқда. 

2010 йилнинг 1-4 май кунлари Тошкент шаҳрида бўлиб ўтган Осиё Тараққиёт Банки бошқарувчилар кенгашининг навбатдаги 43 йиғилишида “Асака” банк ва ОТБ ўртасида савдони молиялаштириш учун мўлжалланган қисқа муддатли амалиётларни қўллаб-қувватлаш мақсадида 25 млн АҚШ доллари миқдорида келишув имзоланилди.

ХСРИК маблағларини ўзлаштириш тизимли жадвалига асосан “Асака” банк томонидан 2010 йилда 7,5 млн. АҚШ доллари миқдорида ўзлаштириши белгиланган.
«Кадрлар тайёрлаш Миллий дастури»нинг янги формациядаги кадрларни шакллантириш стратегиясига мувофиқ етук мутахассисларни тайёрлаш ва малакасини ошириш борасида «Асака» банкда муайян ишлар амалга оширилмоқда.

Банк тизимида аҳоли омонатлари, инвестицион, кичик бизнес ва хусусий тадбиркорлик субъектлари масалалари билан шуғулланувчи таркибий тузилмаларини малакали кадрлар билан бутлаш, уларнинг касб малакасини ва тажрибасини орттиришга алоҳида аҳамият бериб келинмоқда.

Мазкур йўналишлар бўйича фаолият кўрсатувчи ходимлар 401 тани ташкил этиб, уларнинг 285 ёки 71 фоизи олий маълумотлидир. Жумладан, аҳоли омонатлари йўналиши бўйича – 163, инвестицион фаолият йўналишида – 50, кичик бизнес ва хусусий тадбиркорлик субъектларини кредитлаш соҳасида – 188 нафар ходим фаолият кўрсатмоқда.

Банк тизимида мазкур йўналишларининг таркибий тузилмаларини янада такомиллаштириш ва кадрлар сифат таркибини яхшилаш учун банкнинг ҳудудий филиалларда тегишли фаолият бўйича алоҳида бўлимлар ташкил этилди. Ўзбекистон Республикаси Вазирлар Маҳкамасининг 2009 йил 13 февралдаги 1-сонли Баёнининг 19 бандининг ижросини таъминлаш мақсадида «Асака» банкнинг “Лойиҳаларни молиялаштириш департаменти” “Лойиҳаларни молиялаштириш, инвестицион фаолиятни мувофиқлаштириш ва мониторинг қилиш департаменти”га айлантирилди. Ўтган давр мобайнида ушбу департаментга 2 тажрибали ҳамда 5 та ёш мутахассис ишга қабул қилиндилар.

Юқоридаги йўналишлар бўйича фаолият кўрсатувчи ходимлар касбий малакасини ошириш мақсадида Ўзбекистон Республикаси Президенти ҳузуридаги Давлат ва жамият қурилиши академияси, унинг қошидаги Олий бизнес мактаби, Банк-молия академияси, нуфузли олий ўқув юртлари, Банклар ассоциацияси, Минтақавий банк ўқув марказида ташкил этилган махсус курсларга юборилмоқда.  
Хусусан, Ўзбекистон Республикаси Банк-молия академиясини “Инвестиция лойиҳаларини молиялаштириш ва уларни комплекс экспертиза қилиш” мутаҳассислиги бўйича 2009 йилда 1 ходим тамомлади ва 2009-2010 ўқув йилида 3 ходим тингловчи бўлди.

Тошкент молия институтининг “Лойиҳаларни молиялаштириш” мавзуси бўйича курсларида 6 нафар, “Пул муомаласини ташкил этиш” бўйича курсларида 4 нафар филиал ходимлари малакаларини оширдилар.

Жорий йил бошидан Лойиҳаларни молиялаштириш, инвестицион фаолиятни мувофиқлаштириш ва мониторинг қилиш департаментида филиалларнинг ушбу йўналишда фаолият юритаётган ходимлардан 6 нафари, Пул муомаласи ва чакана банк хизматлари департаментида 3 нафар ходим тажриба орттирди.

Ўзбекистон Республикаси Президенти ҳузуридаги Давлат ва жамият қурилиши академиясида 1 нафар ва унинг қошидаги Олий бизнес мактабида 1 нафар, Банк-молия академиясида 7 нафар ходим тингловчидир.

Минтақавий банк ўқув марказида - 11 нафар, Банк-молия академиясида – 8 нафар, Банклар ассоциациясида - 9 нафар, Банк соҳаси бўйича турли семинарларда 22 нафар ходим малака оширди.
«Асака» банк Ўқув марказида ўтказилган 13 та семинарда 336 нафар филиаллар ходимлари қатнашди, Бош офис департаментларида филиалар ходимларидан 22 нафари тажриба орттирди ва стажировка ўтдилар. 
«Асака» Давлат–акциядорлик тижорат банки жамоаси 2010 йилнинг қолган даври мобайнида  иқтисодиётнинг реал сектори корхоналарини молиявий қўллаб-қувватлашга, маҳаллий ҳом-ашёдан импорт ўрнини босувчи ва экспортбоп маҳсулотлар ишлаб чиқаришга ва ҳизматлар кўрсатишга мўлжалланган кичик бизнес ва хусусий тадбиркорлик субъектлари лойихаларини молиялашга, мижозларга юқори сифатли банк хизматларини кўрсатиш бўйича амалга оширилаётган ишларни янада давом эттирадилар.
Банк матбуот хизмати.

